
ՀՀ ՏԿԵ նախարարություն է դիմել «Հարավկովկասյան երկաթուղի» Փակ Բաժնետիրական Ընկերությունը (այսուհետ՝ «ՀԿԵ» ՓԲԸ) 2022թ. ներդրումային պարտավորությունների կատարման վերաբերյալ հաշվետվություն–տեղեկատվության մասին փաստաթղթում առկա անհամապատասխանությունը շտկելու նպատակով, համաձայն որի Հայաստանի Հանրապետության, «Ռուսական երկաթուղիներ» բաց բաժնետիրական ընկերության և «Հարավկովկասյան երկաթուղի» փակ բաժնետիրական ընկերության միջև 13.02.2008 թվականին կնքված Կոնցեսիոն պայմանագրի (այսուհետ՝ Պայմանագիր) 8-1 հոդվածի և Կոնցեսիոն պայմանագրի անբաժանելի մաս կազմող և 2014 թվականի դեկտեմբերի 5-ին կնքված թիվ 3-րդ համաձայնագրի 2-2.1.2 հոդվածը, «ՀԿԵ» ՓԲԸ ներդրումային պարտավորությունների իրականացման կարգով ենթակառուցվածքի վերանորոգման և անհրաժեշտ բարելավումների ապահովման համար նախատեսված տեխնոլոգիական ավտոտրանսպորտի պարկը համալրելու նպատակով, 2021թ. ձեռք է բերել 9 (ինը) միավոր, իսկ 2022թ. 3 (երեք) միավոր «ՈՒԱԶ-390945» և «ՈՒԱԶ-390995» մակնիշի նոր տրանսպորտային միջոց:
Պայմանագրի 2-2.1.2 հոդվածի համաձայն՝ ձեռք բերված գույքը հանդիսանում է Կոնցեդենտի սեփականությունը և ավտոտրանսպորտային միջոցների ձեռքբերման ծախսերը վերաբերվում են «ենթակառուցվածք» հոդվածին:
Հայաստանի Հանրապետության քաղաքացիական օրենսգրքի 470-րդ հոդվածի (այսուհետ՝ ՀՀ Քաղ. օր.) նորմերի համաձայն, գնված տրանսպորտային միջոցների նկատմամբ սեփականության իրավունքը փոխանցվել է «ՀԿԵ» ՓԲԸ, որպես գնորդի՝ համապատասխան գործարքի շրջանակներում։ Ենթակառուցվածքի վերանորոգման և անհրաժեշտ բարելավման ժամանակ տրանսպորտային միջոցներ օգտագործելու անհրաժեշտությունից ելնելով` «ՀԿԵ» ՓԲԸ «Ճանապարհային երթևեկության անվտանգության ապահովման մասին» ՀՀ օրենքի 13-րդ հոդվածի 2-րդ մասի պահանջների հիման վրա 15-օրյա ժամկետում գրանցել դրանք: 
Այսպիսով, «ՀԿԵ» ՓԲԸ ձեռք է բերել այդ տրանսպորտային միջոցների նկատմամբ սեփականության իրավունքը, քանի որ գործող օրենսդրությունը չի նախատեսում գնված տրանսպորտային միջոցների սեփականության իրավունքի գրանցման այլ ընթացակարգ, ներառյալ Կոնցեսիոների կողմից Կոնցեդենտի սեփականության իրավունքի ուղղակի գրանցման հնարավորությունը:
Պայմանագրի 2-2.1.2-րդ հոդվածի դրույթներն ամբողջ ծավալով կատարելու համար անհրաժեշտ է այդ ակտիվների նկատմամբ սեփականության իրավունքը «ՀԿԵ» ՓԲԸ-ից փոխանցել Հայաստանի Հանրապետությանը: 
Նշված խնդրի լուծման նպատակով «ՀԿԵ» ՓԲԸ խորհրդատվություններ է անցկացրել ՀՀ ՏԿԵ նախարարության, ՀՀ ՏԿԵՆ պետական գույքի կառավարման կոմիտեի և ՀՀ ՆԳՆ Ոստիկանության մասնագետների հետ:
Ներկայացված նախագծով առաջարկվում է որոշման նախագծին կից հավելավծում ներառված «ՈւԱԶ-390945» և «ՈւԱԶ-390995» մակնիշի թվով 12 տրանսպորտային միջոցները ընդունել որպես Հայաստանի Հանրապետության սեփականություն, ներառել կոնցեսիոն ակտիվների կազմում, ամրացնել այն ՀՀ ՏԿԵ նախարարությանը՝ հետագայում դրանք կոնցեսիոն պարտավորությունների կատարման նպատակով հանձնել «Հարավկովկասյան երկաթուղի» փակ բաժնետիրական ընկերության շահագործմանը:
Միաժամանակ անհրաժեշտ է հաշվի առնել «ՀԿԵ» ՓԲԸ գործունեության առանձնահատկությունները, ուստի, գտնում ենք, որ նշված ՀՀ կառավարության որոշումը պետք է պարունակի դրույթներ նվիրատվության պայմանագրի կնքման ժամկետների, գույքի ընդունման-հանձնման ժամկետների և կարգի, ՀՀ ՆԳՆ Ոստիկանության կողմից Կոնցեդենտի սեփականության իրավունքի գրանցման, գույքը Կոնցսիոն ակտիվների ցանկում ներառելու և Պայմանագրի շրջանակներում կենցեսիոն պարտավորությունների իրականացման համար այն «ՀԿԵ» ՓԲԸ տիրապետմանն ու օգտագործմանը հանձնելու մասին:
Հաշվի առնելով, որ նվիրատվության  հանձնվող տրանսպորտային միջոցները հանդիսանում են «Հարավկովկասյան երկաթուղի» փակ բաժնետիրական ընկերության սեփականությունը, որոշման նախագիծը պարունակում է տեղեկատվություն դրանց  հաշվապահական արժեքների վերաբերյալ, որը, համաձայն առուվաճառքի պայմանագրերի, կազմում է 75 499 998 /յոթանասունհինգ միլիոն չորս հարյուր իննսունինը հազար ինը հարյուր իննսունութ/ ՀՀ դրամ:
«Որպես նվիրատվություն գույք ընդունելու, ամրացնելու և «Հարավկովկասյան երկաթուղի» փակ բաժնետիրական ընկերության կոնցեսիոն կառավարմանը հանձնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:
Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշման N 1 հավելվածի սահմանվել է Հայաստանի Հանրապետության կառավարության 2021-2026 թվականների գործունեության միջոցառումների ծրագիրը, որի 62-րդ կետով նախատեսված է ուղևորատար և բեռնատար շարժակազմի ձեռքբերում, գործող շարժակազմի արդիականացում միջոցառումը՝ երկաթուղային տրանսպորտով երթևեկության անվտանգության մակարդակի և մատուցվող ծառայությունների որակի բարձրացման նպատակով:
«Որպես նվիրատվություն գույք ընդունելու, ամրացնելու և «Հարավկովկասյան երկաթուղի» փակ բաժնետիրական ընկերության կոնցեսիոն կառավարմանը հանձնելու մասին» Հայաստանի Հանրապետության կառավարության որոշման նախագծի ընդունումը բխում է Հայաստանի Հանրապետության կառավարության 2021-2026 թվականների գործունեության միջոցառումների ծրագրի պահանջներից:

